
.КУЛЬТУРА! 
Турхан Энтри ячӗпе 

«Асӑнухӑмине уҫнӑ самант. 

Виҫӗ пӗр тӑван Турхан, спикер шӑпаллӑ виҫӗ 
ҫыравҫӑ. Яккун сӑввисене шкулта вӗренткеленӗ-ха, 
Хветӗрне те каярах асӑнкаланӑ. Энтрине вара ну май 
пулмасть ҫеҫ манӑҫлӑхран туртса кӑларма пуҫларӗҫ. 

Халӗ ӑна революционер, ҫутлӑхҫӑ, педагог, 
ҫыравҫӑ, куҫаруҫӑ тесе хаклаҫҫӗ. Чӑнах та, вӑл 
чӑваш халӑхӗшӗн питӗ нумай вӑй хунӑ, ӑна 
нишлӗхрен хӑтарма ӗмӗтленнӗ, ҫавӑнпа чӗнӳллӗ, 
хавхалантаракан сӑвӑсем ҫырнӑ. Ун историне чи 
малтан тӗплӗн тӗпчекеннисенчен пӗри вӑл. 
Чӑвашсем никамран та катӑк маррине хӗрӳллӗн 
ҫирӗплетнӗ. 

Ҫаксене ҫыравҫӑн ывӑлӗпе хӗрӗ пухса хатӗр-
ленӗ «Юлашки юррӑм» кӗнекене вуласа пӗлме 
пулать. Пысӑк ӗҫ тунӑ Евгенипе Вероника 
Турхансем. 

Турхан Энтри ҫуралнӑранпа кӑҫал 125 ҫул 
ҫитрӗ. Елчӗк район администрацийӗ, Елчӗксен тӗп 
хулари ентешлӗхӗ, Чӑваш патшалӑх гуманитари 
ӑслӑлӑхӗсен институчӗ ҫавна чаплӑн чыслама 
Вӗрентуҫӗ кунӗ тӗлне палӑртнӑччӗ. Сӑлтавӗ те 
пысӑк: Андрей Васильевич тӗрлӗ шкулта ӗҫленӗ. 
Хӑй ҫурапса ӳснӗ тӑрӑхри Ҫӗнӗ Пӑвара 1938-1957 
ҫулсене ачасене нимӗҫ чӗлхи вӗрентнӗ. Юбилее 
паллӑ тума ҫыравҫӑн пултарулӑхне тӗпчесе вӗрен-
текен Виталий Родионов, Виталий Станьял, 
Александр Мефодьев ӑсчахсем, унӑн ывӑлӗпе 

хӗрӗ Евгенипе Маргарита, ытти еывӑх тӑванӗ, 
район ертӳҫисем, ял ҫыннисем, шкул ачисем 
хутшӑнчӗҫ. Чи асра юлнӑ самант вара - Асӑну 
хӑми уҫни. Дна Турхан Энтрин курши пулнӑ Чӑваш 
Республикин тава тивӗҫлӗ художнике П.С.Путин 
хатӗрленӗ. Шупашкартан килнӗ хӑнасем, ҫырав-
ҫӑн тӑванӗсем ӑшӑ сӑмах каларӗҫ. Вӗренекенсен 
аса илӗвӗсем питӗ тӗлӗнтерчӗҫ. Андрей Василь
евич нимӗҫ чӗлхине вӗрентнисӗр пуҫне ачасене 
тӗрлӗ енлӗн аталантарма тӑрӑшнӑ-мӗн. Ҫавна 
шута илсе район шайӗпех наука-практика конфе-
ренцийӗ, шкул ачисен хайлавӗсен конкурсне 
ирттерни питӗ вырӑнлӑ. Пултаруллӑ вёрентекен 
кашни ачана сывлӑхӗшӗн ҫине тӑма та хавхалан-
тарнӑ иккен. Сӑмах май, Елчӗк районӗн спорт-
сменӗсем кире пуканне йӑтассипе тахҫанах чапа 
тухнӑ. Хальхинче те турнир йӗркелерӗҫ. Амӑртӑва 
лайӑх йӗркеленӗшӗн ҫак спортӑн энтузиастне 
Петр Сидоров журналиста ӑшшӑн тав турӗҫ 
Елчӗксем. Уява ирттерме пулӑшнӑ спонсорсем, 
паллах, ырӑ сӑмаха тивӗҫлӗ. Кашни район хӑйӗн 
чаплӑ ентешӗсемпе мухтантӑрччӗ, вӗсене асрах 
тыттӑрччӗ. Ӑрусен ҫыхӑнӑвӗ татӑлманни халӑх 
шӑпишӗн хӑех пысӑк пӗлтерӗшлӗ. 

• Василий КЕРВЕН. 
Геннадий ВЕРБЛЮДОВ сӑн укерчӗкӗ 

Чӗпӗтет ҫанталӑк, 
Хыпашлать сив ҫил. 
Ӗнтӗ миҫе талӑк, 
Ман умра пуш кил... 

Кӑмака хутмашкӑн 
Пуленке вут ҫук. 
Вӑрмана каймашкӑн 
Витере ут ҫук. 

Лӑнчӑр анса ларнӑ 
Пӳртӗн урати. 
Хӑмисем те авӑннӑ, 
Пус ҫеҫ - нӑйӑлти... 

Миҫе ҫул ҫӗр каҫнӑ 
Эс кунта - ас ту! 
Тем ҫинчен калаҫнӑ, 
Шыраса халь туп. 

Пуҫ ватса ларатӑп, 
Ҫил улет тулта. 
Ыйӑха путатӑп, 
Хупӑнать тута... 

Туртать килех вучах ӑшши, 
Ҫул кӗскелмест тапса 

утсан та. 
Хӑть тӗлӗкре эс курнӑн-ши? 
Кӑштах тулек пуласчӗ сан та... 

Кӑра ҫил-тӑвӑл авринче, 
Уҫ тинӗсре эпир ишетпӗр. 
Килти вучах - ытла инҫе, 
Ҫапах ӑшши чуна хӗртет-тӗр. 

Килти вучах - асра анчах, 
Ҫапах унта эс туртӑнатӑн. 
Ялан эс ялкӑшсам, вучах! 
Ҫут тӗнчери йӑва-ҫунатӑм... 

Йӗплесе те 
витлесе 

Кукӑр алӑллӑ Хӗветӗр, 
Чиксе тухнӑ мул - хӗве-тӗр... 

Суйма ӑста Кулине 
Пытараймасть куллине. 

Манаймасть ҫакна Йӑван: 

Микул ПУЛАР 
Эрех ӗҫ те - тӳн, йӑван... 

* * * 
- Паллӑ, мансӑр кам-ха петӗр 
Ют пахчана чул, - тет Петӗр. 

Пулӑ тытнӑ. Пулнӑ Карп. 
- Те уланкӑ, - тет. - Те карп... 

Кӗрсенех шыва Потап 
Кӑшкӑрать тӳрех: «Путап!» 

Турикасри Варвари -
Сӑмах сарма вӑр-варри. 

- Арам пур! - тет Пӑрамун. 
Дна пула парам ун. 

Мӗне пӗлсе эс, Ҫтаппан, 
Пушӑ параппан ҫапан? 

Савнине ҫухатнӑ Юра, 
Пулӑшӗ, тен, ҫепӗҫ юрӑ. 


